
Segunda parti 

S'istòria, in manera relativa a s'orìgini de Marrùbiu, contat comenti in sa biddixedda 

de Zuradili esserit arribada una musca de sa puntura velenosa, Sa Musca Macedda 

(literalmente “sa musca chi masellat”, chi ochit, messat vìtimas), chi ochiat “mannus 

e pittiusu, appustis de a is sunfriu daboris in de ogna logu cun callentura ata”. No 

essende·nche calicunu remèdiu “pregant ischit Madonna de aia firmadu cussu 

flagellu”. Carchi tempus a pustis, unus cantus aiant biu su mummulloni de is muscas 

velenosas intrai a un'istampu acanta a una roca (sa pedra a inanti de sa cali oi si 

firmaus su sàbadu e su lunis de sa festa a Zuradili). Sa die in fatu non nci fiat prus 

manc’una musca in sa biddixedda e in càmbiu nci fiatnt sa roca iscostiada a tupao 

su stampu  e “una Madonna asuba de sa perdat”.  Du contu, comenti a totus is 

allionguiadus a s'interventu de is santus in is epidèmias, tenit unu fundamentu de 

veridadi.  Sa pestilèntzia comenti a bene testimoniadu dae is documentus est unu 

fatu acadèssidu a beru, mentras Sa Musca Macedda est sa rapresentatzioni de su 

malignu, su nùmene cun cali is antepassudus nostrus identificaiant su vetori de sa 

peste. Sa sièntzia comenti apamus iscritu subra no aiat ancora iscobertu su Yersinia 

Pestis e is modalidadis suas de trasmissione, duncas rapresentendi su malu cun is 

formas de una “musca de sa puntura velenosa” non si faghiat àteru chi ammostai su 

chi non unu mali invisìbili, chi ociat is pessonis in unu modu terrorosu e chi non si 

podet ispiegai. Mentras su fatu chi siat agatada una Madonna subra sa roca chi tupat 

sa buca  de Sa Musca Macedda, no est àteru chi una imàgine allegòrica ùtile a 

ispiegare, in modu lestru e a cale si siat, sa vitòria de su bene subra de su malu: sa 

Madonna invocada a traessu de sa pregadoria at derrotadu sa peste.  Su contadu no 

est àteru chi un'allegoria de sa realidadi e deviat serbire a tramandare in modu 

eficatze e durajolu, duncas memoràbile, unu momentu de dificultade acontèssidu a 

beru e chi sa comunidade fiat resèssida a superare petzi gràtzias a s'afidamentu a 

Deus.   


